ԱՄՓՈՓԱԹԵՐԹ
«ՂԱՐԱԲԱՂԻՑ ԲՌՆԻ ՏԵՂԱՀԱՆՎԱԾ ԱՌԱՆՁԻՆ ԸՆՏԱՆԻՔՆԵՐԻ ԲՆԱԿԱՐԱՆԱՅԻՆ ԱՊԱՀՈՎՄԱՆ ՊԵՏԱԿԱՆ ԱՋԱԿՑՈՒԹՅԱՆ ԾՐԱԳՐԻ ՇԱՀԱՌՈՒՆԵՐԻ ՑԱՆԿԸ ՀԱՍՏԱՏԵԼՈՒ ԵՎ ԱՋԱԿՑՈՒԹՅԱՆ ՏՐԱՄԱԴՐՄԱՆ ԸՆԹԱՑԱԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ     

	1. ՀՀ Կենտրոնական բանկ
	07.08.2025թ.

	
	N 13.3-07/686-25

	1. Առաջարկում ենք Նախագծի 3-րդ կետը խմբագրել, համաձայն որի ծրագրի շահառու հանդիսացող անձանց վարկերի վերաբերյալ տեղեկատվությունը (վարկային պայմանագրեր, վճարման ժամանակացույցեր և այլն) Հայաստանի Հանրապետության Աշխատանքի և սոցիալական հարցերի նախարարությանը կփոխանցվի «ԱՄԻՕ ԲԱՆԿ» ՓԲԸ կողմից՝ Նախագծում նշելով, որ տեղեկատվության փոխանակումը կիրականացվի լիազոր մարմնի և բանկի միջև կնքված համաձայնագրով (այսուհետ՝ Համաձայնագիր)՝ օրենսդրությամբ սահմանված կարգով: Բացի այդ, առաջարկում ենք նաև Նախագծից հանել կից ներկայացված շահառուների ցանկը, քանի որ Համաձայնագրով կկարգավորվի նաև շահառուների ցանկի փոխանակումը:
	Ընդունվել է մասամբ
Սահմանվել է, որ բանկի և նախարարության միջև տեղեկատվության փոխանակումը կիրականացվի համաձայնագրով։
Ինչ վերաբերվում է շահառուների ցանկին, ապա ցանկի հաստատումը որոշման հավելվածով հնարավորություն կտա ապահովել նաև ծրագրի շահառուների շրջանում իրազեկվածության ապահովում՝ բացառելով ծրագրի շահառու չհանդիսացող տեղահանված անձանց շրջանում տարընկալումները։

	2. ՀՀ արդարադատության նախարարություն
	07.08.2025թ.

	
	N /27.1/34756-2025

	1. Նախագծով նախատեսվում է հաստատել Ղարաբաղից բռնի տեղահանված առանձին ընտանիքների բնակարանային ապահովման պետական աջակցության ծրագրի շահառուների ցանկը և Նախագծի նախաբանում որպես լիազորող նորմ հղում է կատարվել Հայաստանի Հանրապետության Սահմանադրության 146-րդ հոդվածի 2-րդ և 4-րդ մասերին։
Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի կարգավորումը, որի համաձայն՝ անհատական իրավական ակտը` նորմատիվ իրավական ակտի հիման վրա և դրան համապատասխան ընդունված գրավոր իրավական ակտն է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց։
Ելնելով վերոգրյալից՝ նախագծի նախաբանում անհրաժեշտ է հղում կատարել այն նորմատիվ իրավական ակտին, որի հիման վրա նախատեսվում է ընդունել «Ղարաբաղից բռնի տեղահանված առանձին ընտանիքների բնակարանային ապահովման պետական աջակցության ծրագրի շահառուների ցանկը հաստատելու և աջակցության տրամադրման ընթացակարգը սահմանելու մասին» որոշումը:
	Ընդունվել է ի գիտություն

	2. Նախագծի 5-րդ կետը անհրաժեշտ է հանել, նկատի ունենալով «Նորմատիվ իրավական ակտերի մասին» օրենքի 23-րդ հոդվածի 6-րդ մասի կարգավորումը։
Միաժամանակ, առաջարկում ենք Նախագծին կից ներկայացված Հավելվածի վերնագիրը գրել մեծատառերով։ 
	Ընդունվել է

	3. ՀՀ ֆինանսների նախարարություն
	11.08.2025 թ.

	
	N 01/34-2/17321-2025

	Նախագծով առաջարկվում է հաստատել Ղարաբաղից բռնի տեղահանված առանձին ընտանիքների բնակարանային ապահովման պետական աջակցության ծրագրի (այսուհետ՝ Ծրագիր) շահառուների ցանկը, և «Հայբիզնեսբանկ» (իրավահաջորդը՝ «ԱՄԻՕ ԲԱՆԿ») ՓԲԸ-ի միջոցով Ծրագրի շահառուներին տրամադրված հիփոթեքային վարկերի մարումներն ամսական պարբերականությամբ իրականացնել ՀՀ պետական բյուջեի հաշվին (մայր գումար և տոկոսագումար)՝ հիփոթեքային վարկի գրավի առարկա հանդիսացող անշարժ գույքի բոլոր սեփականատերերի/համասեփականատերերի ՀՀ քաղաքացիություն ձեռք բերելու պայմանով (ըստ Նախագծի հավելվածի՝ թվով 81 շահառու): Նախագծով սահմանված հիփոթեքային վարկերի մարման գործընթացն առաջարկվում է մեկնարկել 20.09.2025թ.-ից՝ մինչև դրանց ամբողջական մարումը։
Նախագծի 4-րդ կետով հանձնարարվում է նաև ՀՀ աշխատանքի և սոցիալական հարցերի նախարարին՝ սույն որոշումն ուժի մեջ մտնելուց հետո Ծրագրի համար անհրաժեշտ ֆինանսական միջոցներ ապահովելու նպատակով 15-օրյա ժամկետում շրջանառել ՀՀ կառավարության 27.12.2024թ.-ի N 2060-Ն որոշման մեջ փոփոխություն կատարելու վերաբերյալ համապատասխան որոշման նախագիծ:
Ըստ Նախագծի հիմնավորման՝
1. 27.09.2020թ.-ի պատերազմի հետևանքով տեղահանված մի խումբ անձինք, մասնավորապես՝ պատերազմական գործողությունների հետևանքով զոհված (մահացած) կամ անհայտ բացակայող ճանաչված անձանց տեղահանված ընտանիքներ «ԱՄԻՕ ԲԱՆԿ» ՓԲԸ-ի միջոցով հիփոթեքային վարկավորմամբ ձեռք են բերել անշարժ գույք Հայաստանի Հանրապետությունում և սկսած 2023 թվականի սեպտեմբեր ամսից այդ վարկերի գծով ամսական մարումները չեն իրականացնում, ինչը կարող է հանգեցնել բանկի կողմից գրավի առարկա հանդիսացող գույքերի բռնագանձման հաշվին վարկային պարտավորությունների մարման գործընթացի։
1. «ԱՄԻՕ ԲԱՆԿ» ՓԲԸ-ի նկատմամբ ընդհանուր վարկային պարտավորության չափը կազմում է 2,748.4 մլն դրամ, ներառյալ 10 տարիների ընթացքում վճարվող տոկոսագումարները, որից 2025 թվականին մարումներ իրականացնելու նպատակով կպահանջվի շուրջ 121.4 մլն դրամ:
1. Նախագծի նպատակն ու վերջնարդյունքը՝ բնակարանային ապահովման պետական աջակցության տրամադրումն է։
Ստորև ներկայացված են Նախագծի վերաբերյալ ՀՀ ֆինանսների նախարարության դիտարկումները և հարցադրումները.
1. Նախագծով առաջարկվում է իրականացնել առանձին ծրագիր՝ բռնի տեղահանված առանձին ընտանիքների բնակարանային ապահովման պետական աջակցության գծով, մինչդեռ ՀՀ կառավարության 16.05.2024թ.-ին ընդունված N 710-Լ որոշմամբ (այսուհետ՝ Որոշում)  հաստատվել է Ղարաբաղից բռնի տեղահանված ընտանիքների բնակարանային ապահովման պետական աջակցության ծրագիրը, որում, որպես շահառուներ, ընդգրկված են նաև պատերազմական գործողությունների հետևանքով զոհված (մահացած) կամ անհայտ բացակայող ճանաչված անձանց տեղահանված ընտանիքները: Որոշմամբ սահմանվել են բնակարանային ապահովման պետական աջակցության եղանակները, այդ թվում նաև գործող հիփոթեքային վարկի մարման աջակցության հավաստագրի տրամադրումը, որի չափն ընտանիքի յուրաքանչյուր անդամի հաշվով կազմում է 2.0 մլն դրամ, իսկ եթե հիփոթեքային վարկը տրամադրվել է Որոշման ընդունումից (16.05.2024թ-ից) հետո, ապա 3.0 մլն դրամ, բայց ոչ ավելի, քան դիմելու պահին այդ հիփոթեքային վարկի մնացորդային գումարի չափը (բացառությամբ, եթե գույքը գտնվում է Երևան քաղաքի վարչական տարածքում ներառված 1-ին կամ 2-րդ գոտում, որի դեպքում աջակցությունը չի կիրառվում)։ Որոշմամբ սահմանված է նաև անշարժ գույքի ձեռքբերման առավելագույն գինը՝ 55.0 մլն դրամ:
Ելնելով վերոգրյալից, հայտնում ենք, որ Նախագծի հիմնավորմամբ պարզաբանված չեն հետևյալ հարցերը.
1. ինչո՞վ են առանձնանում Նախագծում ընդգրկված թվով 81 շահառուները՝ Որոշմամբ սահմանված շահառուների շրջանակից,
1. ընդհանուր 2,748.4 մլն դրամ պարտավորության մեջ որքա՞ն է կազմում յուրաքանչյուր շահառուի վարկային պարտավորության չափը, արդյոք առկա՞ են բնակարաններ, որոնց արժեքները գերազանցում են 55.0 մլն դրամը,
1. որքանո՞վ է համադրելի Նախագծով մեկ շահառուի համար առաջարկվող աջակցության չափերը Որոշմամբ նախատեսված շահառուներին (ընտանիքի յուրաքանչյուր անդամի հաշվով՝ 2.0 մլն դրամ) տրամադրվող աջակցության հետ (միջինում 4 անձից բաղկացած ընտանիքների աջակցության գումարը Որոշմամբ կազմում է շուրջ 20.0 մլն դրամ, որը իր ծավալներով էակապես զիջում է Ծրագրով առաջարկվող առանձին ընտանիքների աջակցության չափերին):
Ամփոփելով վերոգրյալը՝ կարծում ենք, որ Նախագծի ընդունումը ենթադրում է ՀՀ կառավարության 16.05.2024թ.-ի N 710-Լ որոշմամբ հաստատված Ղարաբաղից բռնի տեղահանված ընտանիքների բնակարանային ապահովման պետական աջակցության ծրագրի տրամաբանությունից էապես շեղվող մոտեցման ներդրում առանձին խմբի շահառուների համար, ինչը սոցիալական արդարության տեսանկյունից կարող է անհամաչափ և խնդրահարույց լինել Ղարաբաղից բռնի տեղահանված այն անձանց նկատմամբ, ովքեր չեն դիմել նմանատիպ ծրագրերին:
1. Նախագծի վերաբերյալ առանձնացվել են նաև հետևյալ հարցադրումները և դիտարկումները, որոնց պատասխանները կօգնեն հիմնավորված դիրքորոշում ներկայացնել նախագծի վերաբերյալ.
1. Ծրագրի շահառուների ցանկից քանի՞սն են արդեն ստացել ՀՀ քաղաքացիություն, և ըստ այդմ էլ 2025թ. լրացուցիչ ֆինանսական պահանջը՝ 121.4 մլն դրամը, որքանով է իրատեսական հաշվարկված և գնահատված,
1. ի՞նչ ժամանակահատվածում է նախատեսվում ՀՀ պետական բյուջեի հաշվին ապահովել վարկային պարտավորությունների մարումը (բացակայում է առաջարկից բխող ֆինանսական գնահատականներն ըստ համապատասխան տարիների՝ հաշվի առնելով նաև ներկայումս ընթացող 2026-2028 թվականների բյուջեների կազմման գործընթացները, որում ներառված չեն սույն Նախագծից բխող լրացուցիչ ծախսերը, և գնահատված չէ առկա ֆիսկալ տարածքի պայմաններում ծախսերի սպասարկման հնարավորությունները), 
1. ինչպե՞ս է բանկը մինչ վարկի տրամադրումն իրականացրել նշված անձանց վարկունակության գնահատումը, ինչպե՞ս և ի՞նչ սկզբունքով է իրականացվել Նախագծով շահառու հանդիսացող անձանց ընտրությունը,
1. որո՞նք են հիմնավորումները՝ շահառուների կողմից ստանձնած վարկային պարտավորությունները 2023թ.-ի սեպտեմբերից չկատարելու մասով,
1. արդյո՞ք վարկային պարտավորությունները չեն պարունակում նաև կետանցված օրերի համար հաշվարկված տույժեր և տուգանքներ, որոնք հետագայում նույնպես ՀՀ պետական բյուջեից վճարման պահանջի հիմք կարող են հանդիսանալ,
1. ներկայացված չէ հիփոթեքային վարկի հաշվին ձեռքբերված անշարժ գույքի հասցեների վերաբերյալ տեղեկությունները, և պարզ չէ, թե արդյո՞ք դրանցում առկա չեն նաև Երևան քաղաքի վարչական տարածքում՝ 1-ին կամ 2-րդ գոտում ներառված բնակարաններ, որոնց վրա չի տարածվում Որոշմամբ սահմանված աջակցությունը,
1. բացակայում է տեղեկատվություն այլ բանկերի և վարկային կազմակերպությունների միջոցներով հիփոթեքային վարկերի ներգրավմամբ բնակարաններ ձեռք բերած Ղարաբաղից բռնի տեղահանվածների գործող և/կամ ժամկետանց վարկային պարտավորությունների վերաբերյալ, ինչպես նաև բացահայտված չեն հետագայում դրանց մարումը նույնպես ՀՀ պետական բյուջեի հաշվին մարելու հնարավորության հետ կապված ռիսկերը,
1. արդյո՞ք հատկացումների վերաբերյալ որոշման ընդունումը չի հանդիսանա նախադեպային այլ վարկ ունեցողների համար և առաջ չի բերի բյուջետային ծախսերի իրականացման անհրաժեշտություն հետագա տարիների համար,
1. արդյո՞ք Նախագծի հիմքում ընկած են հստակ հաշվարկ-հիմնավորումներ և առկա են վերջիններիս իրավական հիմքերը, քանի՞ տարով են կնքվել հիփոթեքային վարկերը, ինչու է վարկային պարտավորությունների ծավալը գնահատվել 10 տարվա եկամուտների նախատեսման հաշվարկով, ՀՀ պետական բյուջեի հաշվին վճարելու պայմանի դեպքում՝ ինչո՞ւ չի ներկայացվել վարկային պայմանագրերով սահմանված ժամանակացույցին համապատասխան մարումների գրաֆիկը,
1. ՀՀ կառավարության 16.05.2024թ.-ի N 710-Լ որոշմամբ հաստատված Ղարաբաղից բռնի տեղահանված ընտանիքների բնակարանային ապահովման պետական աջակցության ծրագրի առկայության պայմաններում պարզ չէ առանձին ընտանիքների կողմից միայն «ԱՄԻՕ ԲԱՆԿ» ՓԲԸ-ի նկատմամբ ժամկետանց վարկային պարտավորությունները պետական բյուջեի հաշվին մարելու համար Նախագծով ներկայացված մեկ այլ աջակցության ծրագրի անհրաժեշտությունն ու վերջնանպատակը՝ առավել ևս, երբ այն անհամաչափ է գործող ծրագրով սահմանված աջակցության համեմատ, ինչը կարող է խնդրահարույց լինել սոցիալական արդարության տեսանկյունից: 
Ամփոփելով վերը թվարկված խնդիրները՝ ներկայացված խմբագրությամբ Նախագծի ընդունումը համարում ենք խնդրահարույց, և առաջարկում ենք Նախագծում ներառված առանձին ընտանիքների բնակարանային ապահովման խնդրի լուծումը հնարավորության սահմաններում դիտարկել ՀՀ կառավարության 16.05.2024թ.-ի N 710-Լ որոշմամբ հաստատված Ղարաբաղից բռնի տեղահանված ընտանիքների բնակարանային ապահովման պետական աջակցության ծրագրի համատեքստում: 
	Ընդունվել է ի գիտություն
Սույն նախագծով սահմանվում է Պատերազմական գործողությունների հետևանքով զոհված (մահացած) կամ անհայտ բացակայող ճանաչված անձանց տեղահանված ընտանիքներին  Հայաստանի Հանրապետությունում բնակարանային մատչելիության ապահովման նպատակով Ամիօ բանկի կողմից տրամադրված հիփոթեքային վարկերը ՀՀ պետական բյուջեի միջոցներով մարելու գործընթացը։ 

	4. ՀՀ արդարադատության նախարարություն
	14.08.2025թ.

	
	N /27.1/36199-2025

	«Ղարաբաղից բռնի տեղահանված առանձին ընտանիքների բնակարանային ապահովման պետական աջակցության ծրագրի շահառուների ցանկը հաստատելու և աջակցության տրամադրման ընթացակարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, հետևյալը՝
Նախագծով նախատեսվում է հաստատել Ղարաբաղից բռնի տեղահանված առանձին ընտանիքների բնակարանային ապահովման պետական աջակցության ծրագրի շահառուների ցանկը և Նախագծի նախաբանում որպես լիազորող նորմ հղում է կատարվել Հայաստանի Հանրապետության Սահմանադրության 146-րդ հոդվածի 2-րդ և 4-րդ մասերին։
Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի կարգավորումը, որի համաձայն՝ անհատական իրավական ակտը` նորմատիվ իրավական ակտի հիման վրա և դրան համապատասխան ընդունված գրավոր իրավական ակտն է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց։
Ելնելով վերոգրյալից՝ նախագծի նախաբանում անհրաժեշտ է հղում կատարել այն նորմատիվ իրավական ակտին, որի հիման վրա նախատեսվում է ընդունել «Ղարաբաղից բռնի տեղահանված առանձին ընտանիքների բնակարանային ապահովման պետական աջակցության ծրագրի շահառուների ցանկը հաստատելու և աջակցության տրամադրման ընթացակարգը սահմանելու մասին» որոշումը:
	Ընդունվել է ի գիտություն

